
IKTIN – Suliap normua.:  2021 - 20163 

UKA2021/29: Meeqqat, inuusuttut inersimasullu akornanni naqinnernik 

ilisarinnissinnaanngitsut aamma atuarnermik allannermillu ajornartorsiuteqartut 

pillugit nuna tamakkerlugu iliuusissanik pilersaarusiornissamut Naalakkersuisut  

peqquneqarnissaannik  Inatsisartut  aalajangiiffigisassaattut siunnersuut. 

(Inatsisartunut ilaasortaq Sofia Geisler, Inuit Ataqatigiit) 

 

UKA2021/47:  Naqinnernik ilisarsisinnaanngitsunut kalaallisut programimik ikiuutinik 

sanasoqarsinnaanissaa pillugu nalunaarusiamik Naalakkersuisut suliaqaqqullugit 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Aslak W. Jensen, Siumut) 

 

UKA/73: Inatsisartut isummerfigisassaattut siunnersuut Naalakkersuisut 

peqquneqassasut kalaallisuumik naqinnernik ilisarinnissinnaanngitsunut misissuummik 

ineriartortitsisoqarlunilu atuutilersitsisoqarnissaanik meeqqat atuarfianni 

ilinniarfinnilu ingerlariaqqiffiusuni atorneqartussatut. 

(Inatsisartunut ilaasortaq Nivi Olsen, Demokraatit) 

 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Aappassaaneerneqarnera 

 

Naalakkersuisut Inatsisartut Kultureqarnermut, Ilinniartitaanermut, Ilisimatusarnermut 

Ilageeqarnermullu ataatsimiititaliaata isumaqatigiissup peqqissaartumik sulisimaneranut 

qutsavigaa immikkoortunullu 47-mut aamma 73-imut allannguutissatut siunnersuutinut 

tapersiineranut qutsavigalugu.  

 

Ataatsimiititaliap isumaliutissiissutimini erseqqissaatigaa meeqqanut, inuusuttunut 

inersimasunullu atuarniarnikkut allanniarnikkulluunniit ajornartorsiuteqartunut 

naqinnernilluunniit ilisarsisinnaanngitsunut suliniutit sukumiisuusariaqartut. Naalakkersuisut 

tamanna isumaqatigaat qilanaaralugulu nunamut tamarmut periusissiamik suliaqarnissaq 

taamaalilluni suliassaq pingaarutilik ataatsimoortinneqassammat siunnerfeqartinneqarlunilu. 

 

Taamatut oqaaseqarluta Naalakkersuisut ataatsimiititaliap inassuteqaatai malinneqassasut 

inassutigaat.  

 

 


